
აბსტრაქტი 

 

კაშხლის ნგრევის ანალიზი მნიშვნელოვანია რათა განისაზღვროს ადამიანის 

სიცოცხლისა და ქონების დაზიანების საფრთხის რისკები, კაშხლიდან წყლის მასის 

უეცარი გამოთავისუფლების შემთხვევაში. კაშხლის შესაძლო ნგრევისას საგანგებო 

სიტუაციის გეგმის უზრუნველსაყოფად და კაშხლის უსაფრთხოების შეფასებისათვის 

ძირითად ფაქტორს ტალღის მაქსიმუმის და მისი გადაადგილების პერიოდის 

გაანგარიშება წარმოადგენს. მაქსიმალური  წყლის მასის გაანგარიშება გვეხმარება 

განვსაზღვროთ თუ რა ტერიტორიები დაზიანდება და რა დონის საფრთხის შემცველი 

იქნება. კაშხლების ნგრევის ყველაზე ფართოდ გავრცელებული ვარიაციებია გარღვევა 

და ჭარბი ჩამონადენის შედეგად გადმოდინება. ამ კვლევაში ჟინვალის კაშხლის 

გარღვევის სიმულირება მიღებულია ArcGIS Pro2 და HEC-RAS პროგრამული 

უზრუნველყოფების ინტეგრირების შედეგად, ასევე გამოყენებულ იქნა RStudio 

პროგრამული უზრუნველყოფა მოდელირებისათვის საჭირო მონაცემების მისაღებად. 

არსებული მოდელი  შედგენილი იქნა კაშხლის სრული გავსების პირობების 

გათვალისწინებით.  

